
GOUVÈNÈ CUOMO AK NASYON ENDYEN SENECA A JWENN YON AKÒ ISTORIK  

Seneca Nation ap rekòmanse fè vèsman anyèl $135 milyon bay Eta a, montan total $408 milyon sou 

aryere vèsman 

 

Gouvenman Lokal pral resevwa tout finansman ki te la anvan yo  

 

Eta a pral respekte zòn esklizivite a 

 

Nouvo metòd rezolisyon konfli ppou negosye amikalman nan fiti dezakò 

 

Gouvènè Andrew M. Cuomo te anonse jodi a yon akò rive jwenn ant Eta New York ak Nasyon Endyen 

Seneca ki rezoud yon konfli ki genyen depi plizyè lane ant Eta a ak Nasyon an.  

 

Grasa akò jodi a, Eta New York rekonèt epi rekonfime esklizivite fonksyònman kazino Seneca nan rejyon 

Western New York, epi Seneca Nation dakò pou l reprann vèsman ak ranbousman prorata pou montan 

aryere ki te nan konfli.. 

 

Dapre akò a, otorite lokal nan Buffalo, Niagara Falls, ak Salamanca yo pral resevwa tout 25% mam 

vèsman enpak lokal, yon total $140 milyon. Buffalo pral resevwa $15,5 milyon, Niagara Falls pral 

resevwa $89 milyon, epi zòn Salamanca pral resevwa $34,5 million. Eta New York ak Seneca Nation pral 

separe egal ego 75% nan $560 millyon nan vèsman aryere ki soti nan operasyon kazino Seneca nan 

Buffalo, Niagara Falls ak Salamanca.  

 

Total la pou Eta New York ak gouvenman lokal nan vèsman sa yo ak lòt vèsman reglemantè se $408 

milyon. Seneca Nation pral kenbe $209 milyon epi reprann vèsman nòmal yo ki soti nan operasyon 

kazino bay Eta kap apeprè yon total $135 milyon chak ane. Gouvènè a pral sipòte esklizyon Zòn Western 

New York lan nan apèl dòf pou nenpòt lejislasyon sou jwèt komèsyal. Eta a pral ranfòse zòn esklizivite 

Western New York la pou jwèt kazino, ak yon nouvo metòd rezolisyon konfli ki pral etabli pou jere 

amikalman fiti dezakò. Seneca rekonèt dwa enstalasyon lotri videyo aktyèl nan ipodwòm nan Western 

New York yo genyen pou yo kontinye fonksyone epi State Gaming Commission an pral pran aksyon pou l 

respekte règ ekslizivite nan aktivite komèsyal ak fonksyònman sa yo.  

“Akò sa se yon viktwa pou tout moun; yon viktwa pou gouvenman lokal Niagara Falls, Buffalo, ak 

Salamanca, yon viktwa pou Seneca Nation ki gen esklizivite li ki pral respekte, epi yon viktwa pou tout 

Nouyòkè ak plizyè santèn milyon dola kap rantre nan Eta a kounye a pou lavni,” te deklare Gouvènè 

Cuomo. “Akò sa make kòmansman yon nouvo chapit ant Nasyon Endyen Seneca a ak Eta New York ki 

konstwi sou konfyans ak respè youn pou lòt. Mwan felisite Prezidan Barry Snyder ak lidè Nasyon an pou 

gwo travay yo nan ede reyalize akò istorik sa.” 

 

Prezidan Seneca Nation Barry E. Snyder Sr., te di konsa, “Gouvènè Cuomo pa te kòmanse konfli ki 

genyen ant Seneca Nation ak Eta New York la, poutan, li te travay ak Nasyon an pou mete inyobn yon lòt 

fwa ankò. Akò sa nan meyè enterè tout pati konsènen yo, epi pral garanti enstalasyon jwèt Western 

New York pral kenbe esklizivite nou an epi gouvenman lokal nan rejyon nou an benefisye nan resèt 

kazino a. Nou felisite Gouvènè a pou lidèchip li pou pèmèt de pati yo chita ansanm pou jwenn yon 

solisyon jis ak rezonab sou dezakò nou yo.” 

 

Senatè George D. Maziarz te di konsa, “Akò jodi a te pran tan epi mwen vle remèsye ak tout kèm 

Gouvènè Cuomo ak Prezidan Snyder dèske yo te chita ansanm pou yo te negosye yon akò tou de pati yo 

satisfè ak li. Nan Vil Niagara Falls, Niagara Falls Memorial Hospital ak Niagara Falls City School District te 

fè pati viktim de bra balanse konfli a, sa ki te anpeche pwogrè ak amelyorasyon. Akò jodi a ouvri wout 

pou mete fen ak plizyè dizèn ane litij epi pou plizyè milyon dola rantre kominote an.” 

 

Senatè Catharine Young te di konsa, “Se te yon chemen long ak difisil, men nou rive nan yon destinasyon 

pozitif. Nous gen anpil lajwa devan nouvèl eta ak Nasyon an te jwenn yon rezolisyon pozitif. Li rezoud 

enkyetid lokal epi li fè vil Salamanca, distri lekòl ak Konte Cattaraugus fè yon sèl, sa ki se yon gwo 

soulajman. Kazino an se yon motè ekonomik pou rejyon an paske li anplwaye anpil anpil moun epi li rale 

anpil anpil touris. Gouvènè Cuomo ak Seneca Nation, espesyalman Prezidan Barry Snyder ak Tribal 

Council la, dwe jwenn yon gwo kout chapo pou volonte yo rw genyen pou yo chita ansanm nan yon espri 

kowoperasyon. Nan tèt ansanm, nou pral reyalize gwo pa annavan pou kwasans ekonomik ak yon pi  

bèl fiti.” 

 

Senatè Tim Kennedy te di konsa, “Ak anons jodi a, nou garanti Nasyon Endyen Seneca a ap rete yon 

motè enpòtan nan fiti ekonomi Western New York, epi nou asire nou kominote Buffalo ka p resevwa yo, 

Niagara Falls ak Salamanca resevwa pati pa yo nan nan yon mannyè ki jis. Chemen koperasyon ekonomik 

ki pataje ant Western New York ak Seneca Nation kòmanse nan ane pase yo -- epi pral pwolonje lwen 

nan ane kap vini yo.” 

 

Manm Asanble Crystal Peoples-Stokes te di konsa, “Mwen tèlman kontan ak aboutisman akò sa. M apiye 

Gouvènè Cuomo epi m apresye lidèchip san fay li nan ede jwenn yon solisyon. Rezolisyon an se yon 

bagay eksraòdinè pou Vil Buffalo.” 

 

Manm Asanble Joseph M. Giglio te di konsa, “Akò negosye sa enpòtan pou Nasyon Endyen Seneca a ak 

pou moun Southern Tier ak Western New York. Non sèlman distribisyon resèt yo selon akò sa gen yon 

gwo enpak nan Vil Salamanca, Salamanca City School District ak Konte Cattaraugus, men tou li pwoteje 

epi respekte souverente ak dwa esklizivite Seneca Nation pou anpil lane ka p vini. Solisyon amikal sa se 

rezilta negosyasyon difisil ak travay di, epi mwen kontan ak solisyon an.” 

 

Manm asanble Dennis Gabryszak te di konsa, “Mwen kontan anpil Eta a ak Seneca Nation te jwenn yon 

akò. Akò a pral konsève esklizivite Seneca Nation pou l gen twa kazino nan Western New York anvèti 

premye akò a epi pral garanti tout finansman al jwenn kominote k ap resevwa yo.”  

 

Manm Asanble John Ceretto te di konsa, “Akò sa ant eta a ak Seneca Nation an se bon nouvèl pou 

Western New York ak Niagara Falls. Premye enkyetid mwen se te pou Niagara Falls resevwa lajan ki 

legalman pou li. Niagara Falls bezwen lajan sa kou tè sèk kap tann lapli pou l amelyore ekonomi li epi 

kreye djòb. Akò sa reyalize yon objektif mwen kontan pou m andose li. Moun Western New York atann 

aske lidè yo rezoud pwolèm yo, jounnn jodi a nou ateri.” 

 

Manm Asanble Sean Ryan te di konsa, “Akò jodi a garanti koperasyon k ap fèt la pral nan avantaj tout 

Nouyòkè nan rejyon Lwès la. Mwen remèsye Gouvènè Cuomo pou detèminasyon san fay li nan garanti 

yon rezolisyon pou konfli sa, epi mwen remèsye Seneca Nation an tou pou volonte l nan chèche solisyon 

pou pwoblèm sa.” 

 

Paul Dyster, Majistra Niagara Falls, te di konsa, “Akò sa se yon bon nouvèl pou Vil Niagara Falls ak pou 

tout Western New York. Mwen pral asire resèt nesesè anpil sa pral nan benefis vil nou an epi konfli sa 

pase dèyè do nou kounye a. Nou pa t ap ka isit la jodi a san lidèchip Gouvènè Cuomo, epi mwen felisite 

li, Prezidan Snyder you pou travay yo nan reyalizasyon akò istorik sa.” 

 

### 

 

 

 

W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 


